
 დასკვნა ფინანსური ანგარიშგების შესახებ 

სსიპ ,,ბათუმის ბულვარის’’ ხელმძღვანელობას 

            აუდიტის დეპარტამენტმა აჭარის ავტონომიურ რესპუბლიკაში,  ჩაატარა  სსიპ 

,,ბათუმის ბულვარის’’ ფინანსური და შესაბამისობის  აუდიტი, რომელმაც მოიცვა  2012 

წლის  ბალანსის, ეკონომიკური კლასიფიკაციის შესაბამისად ხარჯების, არაფინანსური 

აქტივების საკასო ოპერაციების, ფინანსური აქტივებითა და ვალდებულებებით საკასო 

ოპერაციების, წმინდა ღირებულების, ფულადი გრანტების, არაფინანსური აქტივების 

მიღება-გასვლის, ფინანსური აქტივებისა და ვალდებულების ცვლილებებისა და 

ავტომანქანების ექსპლუატაციაზე გაწეული ხარჯების შესახებ ანგარიშგებები.  2012  წლის 31 

დეკემბერს დასრულებული პერიოდის აუდიტი ასევე მოიცავს ანგარიშს დებიტორულ-

კრედიტორული დავალიანების შესახებ. 

              ხელმძღვანელობის  პასუხისმგებლობა  

   ბულვარის ხელმძღვანელობა პასუხისმგებელია ფინანსური ანგარიშგების 

მომზადებასა და მის სამართლიან წარდგენაზე საქართველოს პრეზიდენტის 1998 წლის 6 

თებერვლის №70 ბრძანებულებით დამტკიცებული „საქართველოში ბუღალტრული 

აღრიცხვისა და ანგარიშგების შესახებ“ დებულების, საქართველოს ფინანსთა მინისტრის 

2007 წლის 28 დეკემბრის N1321 ბრძანებით დამტკიცებული „ბიუჯეტების დაფინანსებაზე 

მყოფი ორგანიზაციების ბუღალტრული აღრიცხვის შესახებ“ ინსტრუქციისა და 2008 წლის 

16 აპრილის „ბიუჯეტების დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“ N364 ბრძანების შესაბამისად. 

  აღნიშნული პასუხისმგებლობა მოიცავს შიდა კონტროლის სისტემის შემუშავებას, 

დანერგვასა  და  შენარჩუნებას,  რაც  საჭიროა  ისეთი  ფინანსური  ანგარიშგების 

მომზადებისა და წარდგენისათვის, რომელიც არ შეიცავს შეცდომით ან განზრახ 

არამართლზომიერი ქმედებით (თაღლითობით) გამოწვეულ არსებით უზუსტობას. 

           აუდიტორის პასუხისმგებლობა 

 აუდიტის დეპარტამენტი აჭარის ავტონომიურ რესპუბლიკაში პასუხისმგებელია, რომ 

აუდიტის საფუძველზე გამოთქვას მოსაზრება წარმოდგენილ ფინანსურ ანგარიშგებაზე.

აუდიტი წარიმართა უმაღლესი აუდიტორული ორგანოების საერთაშორისო 

სტანდარტების (ISSAI) შესაბამისად.  აღნიშნული სტანდარტებით მოითხოვება აუდიტორის 

მიერ ეთიკის მოთხოვნების დაცვა, აუდიტის დაგეგმვა და წარმართვა იმგვარად, რომ 

მიღებულ იქნეს დასაბუთებული რწმუნება იმის შესახებ, შეიცავს თუ არა მოცემული 

ფინანსური ანგარიშგება არსებით უზუსტობას.  

  აუდიტი ითვალისწინებს პროცედურების ჩატარებას აუდიტორული 

მტკიცებულებების მოსაპოვებლად ფინანსურ ანგარიშგებაში ასახული თანხებისა და 

განმარტებითი შენიშვნების შესახებ. პროცედურები შეირჩევა აუდიტორის პროფესიული 

განსჯის საფუძველზე, რაც მოიცავს ფინანსური ანგარიშგების არსებითი უზუსტობების 

რისკების შეფასებას, რომლებიც გამოწვეულია თაღლითობით ან შეცდომით. ამ რისკების 

შეფასების დროს აუდიტორი განიხილავს, შესაფერისია თუ არა შიდა კონტროლი სსიპ 

,,ბათუმის ბულვარის’’ ფინანსური ანგარიშგების მომზადებისთვის, რომ განსაზღვრულიყო 

მოცემული გარემოებების შესაფერისი აუდიტორული პროცედურები და არა იმ მიზნით, 

რომ მოსაზრება გამოთქვას შიდა კონტროლის ეფექტიანობაზე. აუდიტი აგრეთვე 

გულისხმობს ხელმძღვანელობის მიერ გამოყენებულ სააღრიცხვო პოლიტიკისა და 

მნიშვნელოვანი სააღრიცხვო შეფასებების მართებულობის შეფასებას, ასევე მთლიანად 

ფინანსური ანგარიშგების წარდგენის შეფასებას.  

ჩვენს მიერ მოპოვებული აუდიტორული მტკიცებულებები საკმარისი და შესაფერისია 

აუდიტორული მოსაზრების გამოსათქმელად საჭირო საფუძვლის შესაქმნელად. 

პირობითი  მოსაზრების საფუძველი ფინანსური ანგარიშგების შესახებ 
 სსიპ ,,ბათუმის ბულვარის’’ ბალანსზე რიცხული აქტივების,  კერძოდ გამოცვლილი 

ავტონაწილების შერჩევითი დათვალიერების შედეგად დგინდება, რომ 19 დასახელების 29 

ერთეული სასაქონლო-მატერიალური ფასეულობა1 ფიზიკურად განთავსებულია 

ბულვარის საწყობში და არ ირიცხება ორგანიზაციის ბალანსზე. შესაბამისად, აღნიშნული 

ფასეულობა ექვემდებარება საბალანსო ანგარიშებში აღრიცხვას. 

             პირობითი  მოსაზრება ფინანსური ანგარიშგების შესახებ 
 ჩვენი აზრით, პირობითი მოსაზრების საფუძვლებში აღწერილი საკითხების 

ფინანსურ ანგარიშგებაზე შესაძლო გავლენის გარდა, წარმოდგენილი ფინანსური 

ანგარიშგება ყველა არსებითი ასპექტის გათვალისწინებით სამართლიანად ასახავს სსიპ 

,,ბათუმის ბულვარის’’ ფინანსურ მდგომარეობას 2012 წლის 31 დეკემბრის მდგომარეობით, 

                                                           
1
 მათ შორის 2 ავტომანქანის გამოცვლილი ძრავი. 



 

აუდიტის დეპარტამენტი აჭარის ავტონომიურ რესპუბლიკაში 

 აუდიტის ანგარიში 

 

5 
 

აგრეთვე მათი საქმიანობის ფინანსურ შედეგებსა და ფულადი სახსრების 

მოძრაობას იმ სააღრიცხვო პერიოდისთვის, რომელიც დასრულდა მოცემული თარიღით.  

          დასკვნა  საქმიანობის  კანონმდებლობასთან შესაბამისობის შესახებ 
 

             ხელმძღვანელობის პასუხისმგებლობა 

      ფინანსური ანგარიშგების მომზადებისა და მის სამართლიან წარდგენაზე 

პასუხისმგებლობის გარდა, რომელიც აღწერილია ზემოთ, სამინისტროს ხელმძღვანელობა 

ასევე პასუხისმგებელია, რომ უზრუნველყოს ორგანიზაციის საქმიანობის და ფინანსური 

ოპერაციების კანონმდებლობასთან შესაბამისობა. 

            აუდიტორის პასუხისმგებლობა 

       გარდა ფინანსურ ანგარიშგებაზე მოსაზრების გამოთქმის პასუხისმგებლობისა, რომელიც 

აღწერილია ზემოთ, აუდიტის დეპარტამენტის აჭარის ავტონომიურ რესპუბლიკაში 

პასუხისმგებლობაა აუდიტის საფუძველზე გამოთქვას მოსაზრება კანონმდებლობასთან 

შესაბამისობის შესახებ. ფინანსური და შესაბამისობის აუდიტი წარიმართა უმაღლესი 

აუდიტორული ორგანოების საერთაშორისო სტანდარტების (ISSAI) შესაბამისად. 

აღნიშნული სტანდარტებით მოითხოვება აუდიტორების მიერ ეთიკის მოთხოვნების დაცვა, 

აუდიტის დაგეგმვა და წარმართვა იმგვარად, რომ მიღებულ იქნეს გონივრული რწმუნება 

იმის შესახებ, შეესაბამება თუ არა სამინისტროსა და მისდამი დაქვემდებარებული 

ორგანიზაციების საქმიანობა და ფინანსური ოპერაციები მოქმედი კანონმდებლობის 

მოთხოვნებს ყველა არსებითი ასპექტის გათვალისწინებით.  

         ჩვენს მიერ მოპოვებული აუდიტორული მტკიცებულებები საკმარისი და შესაფერისია 

აუდიტორული მოსაზრების გამოსათქმელად საჭირო საფუძვლის შესაქმნელად. 

პირობითი მოსაზრების საფუძვლები  კანონმდებლობასთან             

შესაბამისობის შესახებ 
 

1. სახელმწიფო შესყიდვების პროცესში, სატენდერო კომისიის გადაწყვეტილებით, 

პრეტენდენტის დისკვალიფიკაციის შედეგად, არაეკონომიურად განკარგული იქნა 89 980 

ლარი. 

 სსიპ ,,ბათუმის ბულვარის’’ მიერ გამოცხადდა ელექტრონული ტენდერი ფეხით 

მოსიარულეთა ახალი ბილიკისათვის მაღალი სიმკვრივის პოლიეთილენის სკამების 

შესყიდვა-მონტაჟის მიზნით2, სავარაუდო ღირებულებით 872 230 ლარი. ტენდერში 

მონაწილეობდა ორი პრეტენდენტი, ვაჭრობის შედეგების მიხედვით  ყველაზე დაბალი 

ფასი დააფიქსირა შპს ,,ჯი-თი-აიმ’’  741 500 ლარი, შემსყიდველის მიერ მოთხოვნილი იქნა 

                                                           
2
 SPA110028248 სახელმწიფო შესყიდვების შესახებ ხელშეკრულება N2/57 23.12.2011წ. 

ფასების ცხრილისა და ტექნიკური დოკუმენტაციის დაზუსტება, პრეტენდენტის 

მიერ წარმოდგენილი იქნა დაზუსტებული დოკუმენტაცია, სატენდერო კომისიამ 

წარმოდგენილი დოკუმენტაცია განიხილა და შესაბამის ოქმში აღნიშნულია3, რომ 

წარმოდგენილი წერილი საქონლის წარმოშობისა და მწარმოებელი ქვეყნის შესახებ, 

ქსეროასლია და შესამჩნევად არ ფიქსირდება ხელმოწერა და ბეჭედი. თუმცა 

წარმოდგენილი დოკუმენტაციით პრეტენდენტს წარმოდგენილი აქვს სანოტარო წესით 

დამოწმებული ქართული თარგმანი, აქვე დაადგინა, რომ ვინაიდან პრეტენდეტს 

თავდაპირველად საქონლის წარმოშობის ქვეყანად მითითებული ქონდა თურქეთი, ხოლო 

დაზუსტების შემდგომ შეიცვალა ესპანეთით, ჩათვლილი იქნა ტექნიკური დოკუმენტაციის 

არსებით ცვლილებად და პრეტენდენტს მიეცა დისკვალიფიკაცია. დოკუმენტაციის 

დაზუსტება ეთხოვა შემდგომ პრეტენდენტს, შპს ,,პარაგონ იმპორტს’’, რომლის მიერ 

საბოლოო დაფიქსირებული ფასი შეადგენდა 831 480 ლარს, ანუ პირველ პრეტენდენტთან 

შედარებით 89 980 ლარით მეტი. აღნიშნულ მონაწილეს თავდაპირველად საერთოდ არ 

ქონდა მითითებული საქონლის წარმოშობის ქვეყანა, ხოლო დაზუსტების შემდგომ 

წარმოადგინა ამერიკა, თურქეთი, საქართველო. რის შემდგომაც საკვალიფიკაციო ეტაპის 

გავლის შემდგომ გამოცხადდა გამარჯვებულად. იმის გათვალისწინებით, რომ შემდგომში 

გამარჯვებულ პრეტენდენტს საწყის ეტაპზე საერთოდ არ ჰქონდა მითითებული 

წარმოშობის ქვეყანა, რაც შემდგომში იქნა დაზუსტებული, აღნიშნულიდან გამომდინარე, 

შემსყიდველის მიერ ფიქსირდება საკითხისადმი არაერთგვაროვანი მიდგომა და 

შესაბამისი დასაბუთების არარსებობა ტექნიკური დოკუმენტაციის დაზუსტებასთან 

დაკავშირებით, რამაც გამოიწვია  89 980 ლარით მეტი თანხის გადახდა. 

2. შადრევანი ,,გოგონა ველოსიპედით’’ მოწყობის სამუშაოების შესყიდვის 

პროცედურები და საბაზრო ფასთან შესაბამისობა მაღალი რისკის შემცველია.   

 სსიპ ,,ბათუმის ბულვარის’’ მიერ შპს ,,Li Groups-თან’’ გაფორმებული 

ხელშეკრულების საფუძველზე4 შესყიდული იქნა ზემოაღნიშნული შადრევანის 

მშენებლობის სახარჯთაღრიცხვო დოკუმენტაცია. წარმოდგენილი პროექტით, სრული 

სახარჯთაღიცხვო ღირებულება განისაზღვრა 207 618 ლარით, რომელშიც უშუალოდ 

შესასრულებელი სამუშაოების ღირებულება შეადგენდა 149 241,9 ლარს,   ზედნადები 

ხარჯები (4%) 5 969,7 ლარს, გეგმური დაგროვება (9%) 13 969 ლარს, გაუთვალისწინებელი 

ხარჯები (4%) 6 767,2 ლარს და დღგ 31 670,6 ლარს. შემსყიდველის მიერ, სატენდერო5 

წინადადებაში საერთო საპროექტო ღირებულება (207 618 ლარი) აღებული იქნა საწყის 

                                                           
3
 სატენდერო კომისიის სხდომის ოქმი N103/3 6.12.2011წ. 

4
 SPA 120008754 სახელმწიფო შესყიდვების შესახებ ხელშეკრულება N2/28 30.03.2012წ. 

5
 SPA 120003053 ეგრეთწოდებული შადრევანი ,,გოგონა ველოსიპედით’’, სახელმწიფო შესყიდვების შესახებ 

ხელშეკრულება N2/20 13.03.2012წ. 

სავარაუდო ღირებულებად და  გამოცხადდა ელექტრონული ტენდერი, თუმცა  არ 

იქნა  მითითებული ზემოთ აღნიშნული ზედნადები ხარჯები, გეგმური დაგროვება და 

გაუთვალისწინებელი სამუშაოების მაჩვენებლები. სატენდერო წინადადებაში 

მითითებული ფორმით, პრეტენდენტის მიერ წარმოდგენილი დაზუსტებული 

ხარჯთაღრიცხვა და საბოლოო შესასრულებელი სამუშაოების ღირებულებად განისაზღვრა 

205 582,6 ლარი.  წარმოდგენილი დოკუმენტების ანალიზით ირკვევა, რომ იმ პირობებში, 

როდესაც პროექტით  შესასრულებელი სამუშაოების ღირებულება ზედნადები ხარჯებისა 

და  გეგმური დაგროვების ჩათვლით შეადგენდა (დღგ-ს გარეშე) 169 180,7 ლარს,  

მიმწოდებლის მიერ წარმოდგენილი დაზუსტებული ხარჯთაღრიცხვა გაზრდილია 

გაუთვალისწინებელი სამუშაოების ღირებულების ხარჯზე და შეადგინა 174 222,5 ლარი.  

შემდგომში, საწყის პროექტში სამ შემთხვევაში განხორციელდა ცვლილება სამუშაოს 

მოცულობებისა და ღირებულებების მოტივით, სადაც მითითებულია ზედნადები 

ხარჯები, გეგმური დაგროვება და გაუთვალისწინებელი სამუშაოების მაჩვენებლები, 

თუმცა ცვლილების საფუძველზე მხარეებს შორის გაფორმებულ შეთანხმებებში და 

დაზუსტებულ ხარჯთაღრიცხვაში კვლავ არ იქნა ასახული ზედნადები ხარჯები, გეგმური 

დაგროვება და გაუთვალისწინებელი სამუშაოების მაჩვენებლები და საბოლოო  

ღირებულება, გაუთვალისწინებელი სამუშაოების (6 280,17 ლარი) ღირებულების ხარჯზე, 

განისაზღვრა (დღგ-ს გარეშე) 163 145,79 ლარით, რაც  ცვლილების შედეგად, პროექტით 

(ზედნადები ხარჯებისა და გეგმური დაგროვების ჩათვლით) გათვლისწინებულ 

სამუშაოების ღირებულებაზე  (157 004,33 ლარი)6 6 141,4 ლარით მეტია. აქვე უნდა 

აღინიშნოს, რომ რიგ შემთხვევაში საბოლოო ხარჯთაღიცხვა და საპროექტო მონაცემები, 

ერთეული სამუშაოს ღირებულების გათვალისწინებით 170% და 8500%-იანი მეტობით 

არის წარმოდგენილი, კერძოდ: აუზის მოპირკეთება პროექტით 15 983,8 ლარი - ფასების 

ცხრილით 27 280 ლარი, ქანდაკების მონტაჟი პროექტით 106,5 ლარი - ფასების ცხრილით    

9 000  ლარი, რაც საპროექტო ხარჯთაღრიცხვისა და  ფასების ცხრილის საბაზრო ფასებთან 

შეუსაბამობის რისკს წარმოშობს. 

3. შემსყიდველის მიერ გარე განათების წერტების მომსახურება 

განხორციელებულია შესაბამისი დაგეგმარებისა და ქმედითი ღონისძებების გარეშე, რაც 

მათ მიერ აღნიშნული მომსახურებისათვის გაწეული ხარჯების არაეკონომიურობაზე 

მიუთითებს. 

 სსიპ ,,ბათუმის ბულვარის’’ მიერ, შესაბამისი ხელშეკრულებების საფუძველზე7, გარე 

განათების წერტების მოვლა -პატრონობისა და ტექნიკური მომსახურებისათვის სულ 2012 

                                                           
6
  სხვაობა შეადგენს 6 141,4 ლარს 

7
 სახელმწიფო შესყიდვების შესახებ ხელშეკრულება N2/02 04.02.2011წ. – 2012 წლის იანვრის თვის 

მომსახურება. სახელმწიფო შესყიდვების შესახებ ხელშეკრულება N1/12 01.02.2012წ. - 2012 წლის 1 

თებერვლიდან 1 მარტამდე მომსახურება და ელექტრონული ტენდერი SPA120004029. 

წლის პერიოდში გადახდილია 120 829 ლარი, ბულვარის საბალანსო ანგარიშებზე 

რიცხული გარე განათების წერტების ანალიზით და შესაბამისი უფლებამოსილი პირების 

განმარტებით, 2012 წლის პერიოდში შესაბამისი ხელშეკრულებებით გათვალისწინებული 

მოვლა-პატრონობისთვის გამოცხადებული 3 716 წერტიდან 2096 წერტი არ არის 

აღრიცხული საბალანსო ანგარიშებში. მათ შორის 4008 ერთეული მინათების ელემენტი 

განლაგებულია კერძო სამართლის სუბიექტის ტერიტორიაზე.9 შესაბამისად ვერ ხდება 

იდენტიფიცირება აღნიშნული წერტების მესაკუთრისა და აღრიცხვის აუცილებლობის 

შესახებ, აგრეთვე აღსანიშნავია, რომ სულ 2096 წერტის მოვლა-პატრონობისათვის 2012 

წელს გადახდილია 72 312 ლარი10. 

4. ბულვარის ტერიტორიაზე არსებული შადრევანების პროგრამული 

უზრუნველყოფის შესყიდვის პროცესში, ხელშეკრულებით გათვალისწინებული 

მიწოდების ვადის გაგრძელება განხორციელდა  დაუსაბუთებლად, რაც  მიმწოდებელზე 

3137.25 ლარის  პირგასამტეხლოს დარიცხვის თავიდან არიდებაზე მიუთითებს. 

სსიპ ,,ბათუმის ბულვარმა’’ აჭარის ა/რ მთავრობის თავმჯდომარის ბრძანების 

საფუძველზე, გამარტივებული შესყიდვის საშუალებით, ხელშეკრულება11 გააფორმა შპს 

,,ვლს-სთან’’, ბულვარის საკუთრებაში არსებული შადრევანების პროგრამული 

უზრუნველყოფის განახლების მიზნით, სახელშეკრულებო ღირებულებით 66 750 ლარი, 

მომსახურების ვადა განისაზღვრა ხელშეკრულების გაფორმებიდან 40 კალენდარული 

დღე12. მოგვიანებით, მხარეთა შორის გაფორმებული შეთანხმების13 მიხედვით, 

მომსახურების ვადა მიმწოდებელს გაუგრძელდა 2012 წლის 10 სექტემბრის ჩათვლით.  

ვადის გაგრძელების საფუძველს წარმოადგენდა14 შესაბამისი პერსონალის საფრანგეთიდან 

ჩამოუსვლელობა შეკვეთილი მომსახურების სიმრავლის გამო, რაც ვერ იქნება მიჩნეული 

ხელშეკრულებით გათვალისწინებული მომსახურების მიწოდების ვადის გაგრძელების 

ფორსმაჟორულ ან აუციელებელ პირობად, რაც შესაძლოა მიმწოდებელზე 3137.2515 ლარის 

ოდენობით პირგასამტეხლოს დაკისრების თავიდან ასაცილებლად იყოს მიმართული. აქვე 

უნდა აღინიშნოს, რომ შემდგომში  მიმწოდებლის მიერ ვალდებულებათა 

                                                           
8
 1 ერთეული წერტის მომსახურება ხელშეკრულებით განსაზღვრულია 3 ლარად. 

9
 ესენია: ჰოლანდიური, აჭარული, კოშკი, და ჩინური რესტორნის ფასადისა და ტერიტორიის განათებები. 

10
 2096X1,5X1იანვრის თვეზე + 2096X3X11 = 3144  + 69 168 = 72 312 ლარი. 

11
 სახელმწიფო შესყიდვების შესახებ ხელშეკრულება N1/76 12.06.2012წ. 

12
 2012 წლის 21 ივლისი. 

13
 2012 წლის 20 ივლისი ხელშეკრულება N1/76 დანართი N1 

14
 მიმწოდებლის მიერ წარდგენილი ინფორმაცია-წერილი. 

15
 (66750X0,1/100) X 47დღეზე = 3137,25 ლარი. 



 

აუდიტის დეპარტამენტი აჭარის ავტონომიურ რესპუბლიკაში 

 აუდიტის ანგარიში 

 

9 
 

შეუსრულებლობის გამო, მხარეთა შორის გაფორმებული მორიგი შეთანხმებით16 

შეწყვეტილი იქნა ხელშეკრულება.  

          პირობითი  მოსაზრება  კანონმდებლობასთან  შესაბამისობის  შესახებ 
 ჩვენი აზრით, პირობითი მოსაზრების საფუძვლებში აღწერილი საკითხების გარდა, 

სსიპ ,,ბათუმის ბულვარის’’ საქმიანობა და ფინანსური ოპერაციები, ყველა არსებითი 

ასპექტის გათვალისწინებით, შესაბამისობაშია მოქმედი კანონმდებლობის მოთხოვნებთან. 

 მნიშვნელოვან  საკითხთა ხაზგასმა   
 

1. 2012 წელს წარმომადგენლობითი ხარჯების მუხლიდან, გახარჯული იქნა  3,290 

ლარი უკრაინის დელეგაციებისათვის, თუმცა წარმოდგენი დოკუმენტაციით ვერ ხდება 

სსიპ „ბათუმის ბულვართან“ მიმართებაში სტუმართა იდენტიფიცირება, რაც 

შემსყიდველის მიერ დაუსაბუთებელი ხარჯების რისკზე მიუთითებს.   

 

2. სსიპ ,,ბათუმის ბულვარმა’’, ელექტრონული ტენდერის17 საშუალებით 

ხელშეკრულება გაუფორმა შპს ,,აგროდეკორსერვისს’’ მცენარეების შესყიდვა-დარგვის 

მიზნით, სახელშეკრულებო ღირებულებით 59 085 ლარი. ელექტრონულ ტენდერში 

ვაჭრობის რაუნდების დასრულების შემდგომ, შემსყიდველის მიერ მოთხოვნილი იქნა 

ფასების ცხრილის დაზუსტება, თუმცა მიმწოდებლის მიერ სატენდერო დოკუმენტაციით 

გათვალისწინებული მიწოდების ვადების შეუსაბამოდ განახორციელა აღნიშნული 

ინფორმაციის ატვირთვა18. აუდიტის პერიოდში შემსყიდველის მიერ არ არის გატარებული 

შესაბამისი ღონისძიებები აღნიშნული გარემოების აღმოფხვრის მიზნით. 

 

3. სსიპ ,,ბათუმის ბულვარის’’ მიერ  გამოცხადდა ელექტრონული ტენდერი 

ნინოშვილის ქუჩისა და სასტუმრო ,,შერატონის’’ კვეთის მიმდებარედ ტერიტორიაზე 

შადრევანის სამშენებლო სამუშოებთან დაკავშირებით19, სავარაუდო ღირებულებით 207 

618 ლარი. სატენდერო დოკუმენტაციის მიმწოდებელს გამარჯვებიდან 3 დღის ვადაში 

უნდა წარმოედგინა შესასყიდი ობიექტის ნიმუში, ლაბორატორიული დასკვნა ბუნებრივი 

გრანიტის მახასიათებლების შესახებ ,რომელიც გაცემული უნდა ყოფილიყო სსიპ - ლევან 

სამხარაულის სახელობის სასამართლო ექსპერტიზის ეროვნული ბიუროს მიერ. ტენდერში 

მონაწილეობდა ერთი პრეტენდენტი შპს ,,აბგ და კომპანია’’, თუმცა მიეცა 

                                                           
16

 2012 წლის 7 სექტემბერი ხელშეკრულება N1/76 დანართი N2 
17

 SPA 120022861 სახელმწიფო შესყიდვების შესახებ ხელშეკრულება N2/43 08.10.2012წ. 
18

 სატენდერო დოკუმენტაციით გათვალისწინებული იყო მცენარეების მიწოდება დარგვა 2012 წლის 1 

დეკემბრამდე ხოლო მიმწოდებლის მიერ ფასების ცხრილში სხვადსხვა მცენრაეებზე 2012, 2014, 2015 და 2016 

წლების 1 დეკემბრამდე. 
19

 SPA 110028253  

დისკვალიფიკაცია, აღნიშნული დასკვნის წარმოუდგენლობის გამო. 

შემსყიდველის მიერ, აღნიშნულ შესყიდვასთან დაკავშირებით, განმეორებით20 

გამოცხადდა ელექტრონული ტენდერი, სადაც უკვე ზემოაღნიშნული პირობა 

ექსპერტიზის მოთხოვნასთან დაკავშირებით ამოღებული იქნა, ტენდერში მონაწილეობდა 

ერთი პრეტენდენტი შპს ,,აბგ და კომპანია’’ რომელიც გამოცხადდა გამარჯვებულად. 

თუმცა შემსყიდველის მიერ ვერ იქნა წარმოდგენილი შესაბამისი დასაბუთება, აღნიშნული 

პირობის სატენდერო მოთხოვნებში გათვალისწინებისა და შემდგომ ამოღების თაობაზე.  

4. სსიპ ,,ბათუმის ბულვარის’’ მიერ, რიგ შემთხვევებში განხორციელებული 

შესყიდვების პირობების  შესაბამისად, ვერ ხდება იდენტიფიცირება თუ კონკრეტულად რა 

პარამეტრებისა და მახასიათებლების საქონლის მიღება-ჩაბარება განხორციელდა, რაც 

შიდა კონტროლის სისუსტეზე მიუთითებს21. 

5. სსიპ ,,ბათუმის ბულვარის’’ მიერ გამოცხადდა გამარტივებული ელექტრონული 

ტენდერი22 291 800 კვ.მ ბათუმის სანაპირო ზოლის მოსწორებითი სამუშაოების შესყიდვის 

მიზნით, თუმცა შემსყიდველის მიერ არ იყო წინასწარ მომზადებული შესაბამისი 

სახარჯთაღრიცხვო დოკუმენტაცია და არ ქონდა განსაზღვრული თუ რას მოიცავდა 

აღნიშნული სამუშაოები, ხელშეკრულება გაუფორმდა შპს ,,ბონდი 2009-ს’’, რომელზეც 

გადახდილი იქნა სულ 40 000 ლარი, აგრეთვე მიმწოდებელთან გაფორმებულ მიღება-

ჩაბარების აქტებშიც ვერ ხდება იდენტიფიცირება თუ კონკრეტულად სად და რა სახის 

სამუშაოები იქნა ჩატარებული. 

6. სსიპ ,,ბათუმის ბულვარის’’ მიერ, შადრევანის სხვადასხვა სათადარიგო 

ნაწილების შესყიდვის მიზნით გაფორმებული ხელშეკრულების23  თანდართულ  ფასების 

ცხრილთან შედარებით,  მიმწოდებელზე  მიღება-ჩაბარების აქტის მიხედვით ზედმეტად  

გადახდილია 100 ლარი24. 

7. სსიპ ,,ბათუმის ბულვარმა’’, აჭარის ა/რ მთავრობის განკარგულების 

საფუძველზე25, საზოგადოებრივი მნიშვნელობის ღონისძიებათა შეზღუდულ ვადებში 

შეუფერხებლად ჩატარების მიზნით, გამარტივებული ელეტრონული ტენდერის26 

საშუალებით, ხელშეკრულება გაუფორმა შპს ,,ნიუ სითის’’ გალვანიზირებული რკინისაგან 

დამზადებული სავაჭრო ჯიხურის დამზადებასა და ბულვარის ტერიტორიაზე 

                                                           
20

 SPA 120003053 ეგრეთწოდებული შადრევანი ,,გოგონა ველოსიპედით’’, სახელმწიფო შესყიდვების შესახებ 

ხელშეკრულება N2/20 13.03.2012წ. 
21

 შესყიდევბი: SPA120006589;  SPA120006786; SPA120008072; SPA120005682; SPA120014833; SPA120006590; 
22

 SPA120011046 
23

 სახელმწიფო შესყიდვების შესახებ ხელშეკრულება N2/17 06.03.2012წ. 
24

 სამფაზიანი ავტომატური ამომრთველი ფასების ცხრილის მიეხედვით გათვალისწინებული იყო 2576 

ლარად, მიწოდებული იქნა 2676 ლარად. 
25

 აჭარის ა.რ. მთავრობის განკარგულება N44 10 აპრილის 2012წ. 
26

 SPA 120011045 

დამონტაჟების მიზნით, სულ 8 ერთეული ჯიხური სახელშეკრულებო27 

ღირებულებით    265 000 ლარი28. აღნიშნულ სამუშაოებთან დაკავშირებით მიმწოდებლის 

მიერ წარმოდგენილია ტექნიკური ზედამხედველობისა და კონტროლის სამსახურის 

უფროსის მოვალეობის შემსრულებლის მიერ ვიზირებული ერთეული ჯიხურის მოწყობის 

ხარჯთაღრიცხვა, რომელიც არ არის დათარიღებული და ვერ ხდება იდენტიფიცირება 

დოკუმენტის მომზადების თარიღთან დაკავშირებით, ხოლო სხვა სახის საპროექტო-

სახარჯთაღრიცხვო დოკუმენტაცია ვერ იქნა წარმოდგენილი, შესაბამისად შესყიდვის 

სავარაუდო ღირებულებაც საბაზრო ფასებთან მიმართებით რისკის შემცველია. თუმცა  

აქვე აღსაღნიშნავია, რომ ჯიხურების მონტაჟიდან 4 დღეში, 2012 წლის 22 ივნისს აჭარის ა/რ 

ფინანსთა და ეკონომიკის სამინისტროს მიერ, სსიპ ,,ბათუმის ბულვარს’’ ეცნობა, რომ შპს 

,,GIFT OF AJARA’’29 ითხოვს სსიპ ,,ბათუმის ბულვარის’’ საკუთრებაში არსებული 8 

ერთეული გალვანიზირებული სავაჭრო ჯიხურის იჯარის ფორმით სარგებლობაში 

გადაცემას.  შესაბამისად, სსიპ ,,ბათუმის ბულვარს’’ ეთხოვა 8 ერთეული სავაჭრო ჯიხურის 

ორგანიზაციის ბალანსიდან მოხსნის საკითხის განხილვა. თავის მხრივ ორგანიზაციის 

დირეტორის მიერ შესაბამისი ბრძანებით30 265 000 ლარის ღირებულების სავაჭრო 

ჯიხურები მოიხსნა საბალანსო ანგარიშიდან და გადაეცა31 აჭარის ა/რ ფინანსთა და 

ეკონომიკის სამინისტროს. სსიპ ,,ბათუმის ბულვარმა’’ 2012 წლის 2 ივლისს საიჯარო 

ხელშეკრულებით, უფლება მისცა შპს ,,GIFT OF AJARA-ს’’ განეთავსებინა 8 ერთეული 

გალვანიზირებული მეტალის  და 14 ერთეული ჯიხური 2013 წლის 2 ივლისამდე, 

ღირებულებით  22 000 ათასი ლარი. 

8. ორგანიზაციაში შემოსული კორესპოდენციის ანალიზით დგინდება, რომ რიგ 

შემთხვევებში ფიქსირდება მოთხოვნა კონკრეტული ობიექტის განთავსების შესახებ, 

რომელიც შესაძლებელია სსიპ ,,ბათუმის ბულვარისათვის’’ დამატებითი შემოსავლის 

წყარო გამხდარიყო, თუმცა აღნიშნულთან დაკავშირებით ვერ ხდება იდენტიფიცირება 

შესაბამისი ქმედითი რეაგირებებისა ან დასაბუთებული უარის შესახებ, აღნიშნული 

ობიექტების განთავსების შემთხვევაში, შესაბამისი ტერიტორიების გათვალისწინებით, 

იჯარის ჯამური ოდენობა საშუალოდ შეადგენს 12 500 ლარს.    

 

 

 
                                                           
27

 ხელშეკრულება N2/31 27 აპრილი 2012წ. 
28

 საბოლოო მიღება-ჩაბარება განხორციელდა 18 ივნისს. 
29

 შპს GIFT OF AJARA - სახელმწიფო რეგისტრაციის თარიღი 7 ივნისის 2012 წელი. 
30

 სსიპ ,,ბათუმის ბულვარის’’ დირექტორის ბრძანება N62 22.06.2012წ. 
31

 მიღება-ჩაბარების აქტი  22.06.2012წ. 

ბიუჯეტის შედგენა-შესრულების მდგომარეობა 

 

სსიპ ,,ბათუმის ბულვარის’’ 2012 წლის დამტკიცებული ბიუჯეტი 6 526.4 ათას ლარს 

შეადგენს, ხოლო დაზუსტებული 6 526.4 ათასი განისაზღვრა, საკასო ხარჯი 6 298.4 ათასი 

ლარია, ხოლო ფაქტობრივი 12 323.5 ათასი ლარი. 

ხარჯების ნაწილში, გარდა არაფინანსური აქტივებისა, დამტკიცებული გეგმა 

შეადგენდა 3 959.2 ათას ლარს, ხოლო დაზუსტებული ბიუჯეტია 3 957.3 ათასი ლარი. 

საკასო ხარჯი 3 753.6 ათასი ლარი, ფაქტობრივი ხარჯი 12 323.5 ათასი ლარი. საკასო ხარჯსა 

და ფაქტობრიც ხარჯებს შორის სხვაობა შეადგენს 8 569.8 ათას ლარს, მათ შორის სხვა 

დონის სახელმწიფო ერთეულიდან გადმოცემული და გადაცემული არაწარმოებული 

აქტივების ღირებულება 7 011, 1 ათას ლარს,  ძირითადი კაპიტალის მოხმარება 1 687,1 ათას 

ლარს, ხოლო  128,2 ათასი ლარი შეადგენს სუბსიდიის მუხლით შეძენილ და გაუხარჯავი 

აქტივების ნაშთს. 

 

 

ეკონომიკური საქმიანობიდან მიღებული სახსრების  ნაწილში აუდიტის პერიოდში 

გათვალისწინებული იყო 489,0 ათასი ლარის შემოსავლის მიღება. ფაქტობრივად 

მიღებული შემოსავალი შეადგენს 432,7 ათას ლარს (გეგმის 86,6%), მათ შორის 394,8 ათასი 

ლარი შემოსულია მიმდინარე ანგარიშზე, ხოლო 37,8 ლარი ირიცხება მოთხოვნების სახით.   

საანგარიშო პერიოდის დასაწყისში არსებული ნაშთის (304,6 ათასი ლარი) 

გათვალისწინებით 2012 წლის 31 დეკემბრის მდგომარეობით მიმდინარე ანგარიშზე 

ნაშთად  ირიცხება 318,0 ათასი ლარი.   

 

 

დებიტორული და კრედიტორული დავალიანება 
 

2012 წლის 1 იანვრის მდგომარეობით ორგანიზაციას დებიტორული დავალიანების 

ნაშთად ირიცხებოდა 48.6 ათასი ლარი, კრედიტორულ დავალიანებად 1.8 ათასი ლარი, 

ხოლო 2013 წლის 31 დეკემბრის მდგომარეობით დებიტორული დავალიანება  შეადგენს 

110.3 ათას ლარს, ხოლო კრედიტორული დავალიანება  30.7 ათას ლარს. 

აუდიტის ანგარიშის გასაჩივრების წესი 
 

საქართველოს მოქმედი კანონმდებლობის თანახმად, აუდიტის ანგარიში 

ჩაბარებიდან 20 დღის ვადაში შეიძლება გასაჩივრდეს მხოლოდ საქართველოს სახელმწიფო 

აუდიტის სამსახურში. 

 

გურამ დუმბაძე /უფროსი აუდიტორი, ჯგუფის ხელმძღვანელი/  

გოჩა შარაბიძე /უფროსი აუდიტორი, ჯგუფის წევრი/ 

რამაზ დიასამიძე /აუდიტორ-ასისტენტი, ჯგუფის წევრი/ 

2/12/2014წ. 

